
Efɛɛzɩ  2:2 Ɩcakaɣ wezuu kɩwɛɛkɩm taa ɛzɩ pʋwɛʋ kedeŋa yɔɔ cɩnɛ yɔ  nɛ ɩnaŋ
ɛsɔdaa nɛ tataa pɛ-hɛkʋ taa ɖoŋ wiyaʋ. Wiyaʋ ɛnʋ lɛ Satanɩ. Ɛnʋ seɣtiɣni
mbá paanaŋ Ɛsɔ yɔ lɛɛlɛɛyɔ.

Maatiyee  6:10  Ne-kewiyaɣ  ɛkɔɔ,  yele  pala  ne-liu  nɩm tataa  cɩnɛ  ɛzɩ  palakʋʋ
ɛsɔdaa yɔ.

Luqa 22:42 «Hayɩ Man-Caa! Yee ŋtisiɣ yɔ, ŋlɩzɩ-m man-kʋnɔŋ sɔsɔʋ kʋnɛ kɩ-taa.
Ɛlɛɛ , la mbʋɛ  ne-liu wɛɛ yɔ, taala mbʋɛ  me-liu wɛɛ yɔ.»

Yohanɛɛsɩ  16:7-9  Paa  ḿbʋɛ  yɔ,  meheyiɣ-mɩ  toovenim  se:  yee  mɛnɖɛwa  yɔ,
pɩkɩlɩɣ-mɩ  sɛʋ.  Mbʋɛ  pʋyɔɔ  yɔ,  mɛntɛɖɛɛ  yɔ,  Sɩnɩyʋ  ɛɛkɔŋ  mɩ-cɔlɔ.  Ɛlɛɛ ,  yee
mɛnɖɛwa yɔ, mentiyiɣni-mɩ-ɩ. 8Alɩwaatʋ ndʋɛ  ɛkɔŋ yɔ, ɛwɩlɩɣ kedeŋa nɩma mbʋɛ
pɩkɛ kɩwɛɛkɩm yɔ nɛ mbʋɛ  pʋtʋʋzaa yɔ nɛ ɛzɩma mbʋɛ  Ɛsɔ hʋʋ tɔm yɔ. 9Ɛwɩlɩɣ-
wɛ mbʋɛ  pɩkɛ kɩwɛɛkɩm yɔ, ḿbʋɛ  lɛ se pɛfɛyɩnɩ lidaʋ mɔ-yɔɔ.

2 Timootee 2:10 Pʋ-yɔɔ mentisaa se manɩɩ wɩzasɩ ńzɩ ɛ sɩtɩŋa nɛ pʋwazɩ mbá Ɛsɔ
lɩzaa yɔ. Ḿbʋɛ  yekina nɛ paba pɩzɩ pehiɣ nʋʋ yabʋ mbʋɛ  pʋwɛ Krɩstʋ Yesu cɔlɔ
yɔ nɛ koboyaɣ maatɛŋ.

Room 15:20,21 Manɖʋwa siŋŋ se monsusuu Laŋhɛzɩyɛ Tɔm ɖenɖe pɔtɔyɔɔdɩdɩ
Krɩstʋ tɔm yɔ nɛ mantaakɔɔ mantɩnɩ nɔɔyʋ tigiɖe yɔɔ. 21Ɛlɛɛ , malakɩ ɛzɩ pamaʋ
Ɛsɔtɔm Takayaɣ taa yɔ. Pamawa se: «Mbá pataaheyi-wɛ ɛ-tɔm yɔ, pɔkɔŋ-ɩ
naʋ, nɛ mbá pataayɔɔdɩ ɛ-tɔm nɛ panɩɩ yɔ, pɔkɔŋ-tʋ nɩʋ nɛ panɩɩ tɩ-taa.»

Tʋma Labʋ 2:36,37 Pʋ-yɔɔ lɛ, pʋwɛɛ se Izrɛɛlɩ nɩma mɩ mɩtɩŋa, ɩnɩɩ ɖeu se: Yesu
weyi ɩkam-ɩ kaamaŋkaɣ yɔɔ yɔ, ɛnʋ lɛ Weyi Ɛsɔ Lɩzaa nɛ ɛkɛ Kɩpaɣlʋ yɔ!» 37
Panɩ tɔm ńdʋɛ  lɛ,  pitili-wɛ yem yɔɔɔ. Peeɖe pɔpɔzɩ Pɩyɛ nɛ tiyiyaa lɛlaa se:
«Taabalaa! Ɛbɛ pʋwɛɛ se ɖɩla yɔ?»

Ebree 4:2 Peheyi-ɖʋ Laŋhɛzɩyɛ Tɔm ɖɔɖɔ ɛzɩ paaheyuu mbá paawɛ lakʋ taa yɔ.
Ɛlɛɛ ,  tɔm ndʋɛ  panɩwa yɔ,  tɩtawazɩ-wɛ pʋyʋ,  mbʋɛ  pʋyɔɔ yɔ,  mbá panɩ-tʋ yɔ,
pataawɛnɩ lidaʋ tɩ-yɔɔ.

Yereemi 24:7 - Maatiyee 22:37 Ɛɛlɛɛ  cosi-i se: « ‹Sɔɔlɩ na-Kɩpaɣlʋ Ɛsɔ nɛ na-laŋɩyɛ
tɩŋa nɛ ne-liu tɩŋa nɛ na-lɩmaɣza tɩŋa pilim ne-wezuu caɣʋ taa.›

Tʋma Labʋ 16:14 Halaa ḿbá,  payaɣ pa-taa lɛlʋ se Liidii,  ɛkɛ Tiyaatiiri  tʋ  nɛ
ɛpɛdɩɣ pɩsaŋ kɩsɛmɩŋ. Ɛnaŋaɣ Ɛsɔ, Kɩpaɣlʋ kuli ɛ-lɩmaɣza yɔɔ se ɛnɩɩnɩ Pɔɔlɩ
camɩyɛ.

Maatiyee 13:14-16 Ḿbʋɛ  pɩlakɩ ɛzɩ náyʋ Ezaayii maʋ ɛ-takayaɣ taa yɔ. Ɛmawa se:
«Ɛsɔ yɔɔdaa se: ‹Ɩkɔŋ welesuu camɩyɛ, Ɛlɛɛ , ɩɩnɩɣ pʋ-tɔbʋʋ. Ɩkɔŋ cɔnaʋ camɩyɛ,
Ɛlɛɛ , ɩɩnaɣ. 15 Mbʋɛ  pʋyɔɔ yɔ ɛjaɖɛ ńɖɩɛ, Ɖɩ-taa nɩma laŋa wɛ kpɩzɩŋ. Pɔtɔ pa-
nɩŋgbaaŋ se pataanɩɩ, nɛ Pohuuzi pɛ-ɛsɛ yɔɔ se pataana. Pataasɔɔlɩ se pana
nɛ pɛ-ɛsɛ, Nɛ panɩɩ nɛ pa-nɩŋgbaaŋ, Nɛ pɛlɛɣzɩ pa-laŋa. Pataasɔɔlɩ se pɛlɛɣzɩ
pa-lakasɩ  pe-wezuu caɣʋ taa,  Pʋyɔɔ  mantapɩzɩ  mala nɛ pɔ-yɔɔ  cɛ.›  16 Mɩ
mɔn-tɔmkpɛlɩkɩyaa  lɛ,  ihiɣ  mɩ-tɩ!  Mbʋɛ  pʋyɔɔ  yɔ,  ɩnaɣnɩ  mɩ-ɛsɛ  nɛ  ɩnɩɣnɩ  mɩ-
nɩŋgbaaŋ Ɛsɔ Kewiyaɣ tɔm tɔbʋʋ.

Ezaayii 6:9,10 - Tʋma Labʋ 28:27 Mbʋɛ  pʋyɔɔ yɔ, ɛjaɖɛ ńɖɩ ɛ ɖɩ-taa nɩma laŋa wɛ



kpɩzɩŋ nɛ pɔtɔ pa-nɩŋgbaaŋ se pataanɩɩ, nɛ pohuuzi pɛ-ɛsɛ yɔɔ se pataana.
Pataasɔɔlɩ se pana nɛ pɛ-ɛsɛ, panɩɩ nɛ pa-nɩŋgbaaŋ, nɛ paɖʋ sɔɔlɩm nɛ panɩɩ
pɩ-taa. Pataasɔɔlɩ se papɩsɩnɩ ma Ɛsɔ mɔ-yɔɔ. Ḿbʋɛ  labɩna mantapɩzɩ mala nɛ
pɔ-yɔɔ cɛ.

Maarkɩ 4:11,12 Peeɖe ecosi-wɛ se: «Ɛsɔ Kewiyaɣ tɔm wɛ mɛsaɣ tɛɛ. Ɛlɛɛ , mɩ lɛ,
ɛha-mɩ lɛɣtʋ se ɩnɩɩ tɩ-tɔbʋʋ. Piyele lɛlaa yɔ, pɛfɛyɩ Ɛsɔ Kewiyaɣ taa. Panɩɣ tɔm
ńdʋɛ  lɛ,  tɩkɛnɩ-wɛ  aduwa.  12  Pɩlakɩ  ḿbʋɛ  se:  Pɔcɔnɩ  camɩyɛ,  ɛlɛɛ ,  pataana.
‹Pewelesi nɛ panɩɩ camɩyɛ, ɛlɛɛ  pataanɩɩ pʋ-tɔbʋʋ. Mbʋɛ  pʋyɔɔ yɔ, yee panɩ pʋ-
tɔbʋʋ yɔ, pɛlɛɣzɩ wɛtʋ nɛ powolo Ɛsɔ cɔlɔ, nɛ Ɛsɔ kpeɣ-wɛ pa-kɩwɛɛkɩm.› »

Yohanɛɛsɩ 12:39,40 Patapɩzɩɣ se petisi, mbʋɛ  pʋyɔɔ yɔ, Ezaayii mawa ɖɔɖɔ se:
40 «Ɛsɔ yʋlɩsɩ pɛ-ɛsɛ se pataana nɛ ehuuzi pa-lɩmaɣza yɔɔ se pataanɩɩ pʋ-
tɔbʋʋ. Ɛlaba ḿbʋɛ  se, pɛ-ɛsɛ ɛtaatasɩ naʋ, pataatasɩ natʋyʋ taa nɩʋ, paapɩzɩɣ
papɩsɩnɩ Ɛsɔ yɔɔ, nɛ ɛla nɛ pɔ-yɔɔ cɛ.»

Room 11:7,8  Đɩyɔɔdʋʋ se we yɔ? Đɩtɔŋ se Izrɛɛlɩ nɩma tehiɣ mbʋɛ  panɩnaɣ yɔ.
Ɛlɛɛ , mbá Ɛsɔ lɩzɩ pa-taa yɔ, pe-ɖeke pehiɣni-pʋ nɛ pɩsɛɣ pʋtɔ lɛlaa nɩŋgbaaŋ
taa se pataanɩɩ. 8Pʋwɛ ɛzɩ pamaʋ Ɛsɔtɔm Takayaɣ taa yɔ. Pamawa se: «Ɛsɔ
yeba nɛ pa-nʋŋ taa kpa ɖoŋ nɛ ehuuzi  pɛ-ɛsɛ yɔɔ se pataana nɛ ɛtɔ pa-
nɩŋgbaaŋ taa se pataanɩɩ nɛ pɛwɛɛ ḿbʋɛ  halɩ nɛ sɔnɔ.»

2 Tessalooniki 2:10,11 Ɛkɔŋ tɩŋnaʋ kɩdɛkɛdɩm ndɩ ndɩ tɩŋa yɔɔ nɛ eyili mbá pɔkɔŋ
lebu yɔ. Mbʋɛ  pʋyɔɔ yɔ, pɔtɔsɔɔlɩ toovenim tɔm ndʋɛ  pɩɩwɛɛ se tɩya pa-nʋʋ yɔ.
11Pʋ-yɔɔ Ɛsɔ tiyiɣni-wɛ ɖoŋ weyi eyeki nɛ pele yɔ se petisi cɛtɩm tɔm.

Maatiyee 13:18-23 Peeɖe Yesu heyi-wɛ se: «Ɩɩnaɣ ɖomaɣ eduuye ńɖɩ ɛ ɖɩ-tɔbʋʋ:
19 mbá panɩɣ pɔyɔɔdʋʋ Ɛsɔ Kewiyaɣ tɔm yem nɛ paanɩɣ tɩ-tɔbʋʋ yɔ, pɛwɛ ɛzɩ
nʋmɔʋ nɔɔ ɖenɖe pee tɔlaa yɔ. Satanɩ kɔŋ ɛhɔɔzɩ-tʋ pa-taa. 20 Lɛlaa nɛwɛ ɛzɩ
ɛwaɣ  yɔɔ  ɖenɖe  pee  tɔlaa  yɔ.  Paba  nɩ  Ɛsɔtɔm lɛ,  petisi-tʋ  kpaagbaa  nɛ
laŋhʋlʋmɩyɛ. 21 Ɛlɛɛ , paayeki se tɩlabɩ-wɛ tʋmɩyɛ camɩyɛ. Pɔɖɔkʋʋ-tʋ nɛ kʋnɔŋ
nakʋyʋ talɩ-wɛ yaa pɛwɛɛ pa-wayɩ kaŋ kaŋ tɩ-yɔɔ lɛ, pɔtɔlɩ Ɛsɔ nʋmɔʋ taa. 22
Lɛlaa wɛ ɛzɩ kpaŋsɔɔ taa ɖenɖe pee tɔlaa yɔ. Pɛtɛŋ Ɛsɔtɔm nɩʋ lɛ, kedeŋa yɔɔ
cɩnɛ lɩmaɣza wena akʋʋ ɛyáa yɔ nɛ nɩm mbʋɛ  pɩkɛdɩɣnɩ ɛyáa yɔ, pɩ-lɩmaɣza sʋʋ
pa-taa nɛ paɖɩɣ-tʋ nʋmɔʋ nɛ paawɛɣnɩ kɛzɛɣa. 23 Piyele lɛlaa nɛwɛ ɛzɩ tɛtʋ
kɩbandʋ ndʋɛ  tɩ-taa pee tɔlaa yɔ.  Pewelesiɣ  Ɛsɔtɔm nɛ panɩɣ tɩ-tɔbʋʋ. Ḿbá
wɛnɩ ɛzɩ tɩŋ weyi ɩlʋlɩ pee yɔ: lɛɛkʋ yɔɔ mɩnʋʋ nɛ lɛɛkʋ yɔɔ nɩɩnʋwa nɛ hiu nɛ
lɛɛkʋ yɔɔ niidozo.»

2 Kɔrɛntɩ 3:15,16 Halɩ nɛ sɔnɔ, yee pakalɩɣ Mooyiizi takayɩsɩ yɔ, pʋwɛ ɛzɩ kɛtɛɛka
ŋɛ gá kohuuzi pa-lɩmaɣza yɔɔ ḿbʋɛ  yɔ. 16 Ɛlɛɛ , pʋwɛ ɛzɩ pamaʋ Ɛsɔtɔm Takayaɣ
taa se: «Alɩwaatʋ ndʋɛ  nɔɔyʋ yeki ɛ-nʋmɔʋ nɛ ɛpɩsɩnɩ Kɩpaɣlʋ yɔɔ yɔ, kɛtɛɛka
ŋɛ gá, kamʋkɩ ɛ-ɛsɩndaa» yɔ.

Ozee 11:3-7 - Maatiyee 11:28-30 «Mbá mɩ mɩtɩŋa payɩ pasʋʋ-mɩ sʋʋtʋ nɛ pɩnɩɩ-mɩ
yɔ, ɩkɔɔ mɔn-cɔlɔ nɛ mansʋʋ-mɩ nɛ ɩhɛzɩ. 29 Peeɖe ɩkpakɩɣ mbʋɛ  mawɩlɩɣ-mɩ yɔ
se pɩkɛ mɩ-sʋʋtʋ nɛ ɩhɛzɩnɩ-pʋ. Mbʋɛ  pʋyɔɔ yɔ, mɛwɛ leleŋ, mɔn-tɔm fɛyɩ kaɖɛ.
30 Sʋʋtʋ ndʋɛ  mansʋkɩ-mɩ yɔ, tɩ-sɩɣlʋʋ fɛyɩ kaɖɛ, tɩfɛyɩ yuŋ.»

Tʋma Labʋ 26:18 Mentiyiɣ-ŋ se ŋwolo ŋkuli pɛ-ɛsɛ nɛ ŋlɩzɩ-wɛ cɩkpɛndʋʋ taa nɛ
ŋwoni-wɛ nalɩmɩyɛ taa. Lɩzɩ-wɛ ɖɔɖɔ Satanɩ nesi taa nɛ ŋwoni-wɛ Ɛsɔ cɔlɔ. Yee
pɛwɛnɩ lidaʋ mɔ-yɔɔ lɛ, Ɛsɔ kpeɣ-wɛ pa-kɩwɛɛkɩm nɛ ɛha-wɛ nɩm mbʋɛ  ɛsɩwa se



ɛhaɣ ɛ-nɩma yɔ.
2  Timootee  2:24-26 Ŋgʋɛ , pɩfɛyɩ se Kɩpaɣlʋ tʋmlaɖʋ nɛ nɔɔyʋ poyoo. Pʋwɛɛ se

ɛla ɛyáa tɩŋa mbʋɛ  pʋwɛ ɖeu yɔ nɛ ɛpɩzɩ ɛwɩlɩɣ tɔm nɛ ɛɖɔkʋʋ ɛ-hɔyɛ. 25 Pʋwɛɛ
se ɛwɩlɩ mbá paatisiɣ ɛ-tɔm nɛ pɛlɛɣzɩɣ pa-nɩndʋ yɔ hɛɛɛ nɛ pʋtɔma yɔ, Ɛsɔ
ha-wɛ nʋmɔʋ nɛ pɛlɛɣzɩ pa-lɩmaɣza nɛ papɩzɩ patɩlɩ toovenim 26 nɛ pʋtɔma yɔ,
palɩɩ eleeu weyi ɛkpa-wɛ se pala mbʋɛ  e-liu wɛɛ yɔ ɛ-kaamʋʋ taa.

Wɩlʋʋ  3:17-19 Pɔtɔŋ se pɛkɛ nɩm tɩnaa, pehiɣ nɩm nɛ nabʋyʋ ɛɛtɛɖɩɣ-wɛ. Ŋgʋɛ ,
patatɩlɩ  se  pɛwɛ  kɛtɛɖaɣ  taa  nɛ  pɛwɛɛ  pʋtɔdɩyɛ  nɛ  pɛkɛ  kʋnɔndɩnaa  nɛ
payʋlʋmɩ nɛ pɛwɛɛ tombolo. 18 Pʋ-yɔɔ mantasɩɣ-wɛ tɔm se pɔkɔɔ mɔn-cɔlɔ
nɛ paya sika ŋgá pɔhɔbɩ-kɛ miŋ nɛ kanɩlɩsɩɣ camɩyɛ yɔ nɛ papɩsɩ nɩm tɩnaa.
Pɔkɔɔ paya wondu kʋhʋlʋmʋtʋ nɛ posuu nɛ pataawɛɛ tombolo nɛ pana pɛ-
fɛyɛ.  Pɔkɔɔ paya ɖɔɖɔ kɔyɛ nɛ pelizi  pɛ-ɛsɛ taa nɛ papɩzɩ pana. 19 Ma lɛ,
mɔhɔŋ mbá patɩŋa payɩ mɔnsɔɔlɩ-wɛ yɔ pa-nɩŋgbaaŋ nɛ mansɩɣzɩ-wɛ lɔŋ. Pʋ-
yɔɔ lɛ, pakpa pa-tɩ nɛ pɛlɛɣzɩ wɛtʋ.

2 Kɔrɛntɩ 7:10 Toovenim lɛ, laŋwɛɛkɩyɛ nɖɩ ɛ ɖɩlɩnɩ Ɛsɔ cɔlɔ yɔ, ɖiyeki nɛ ɛyʋ lɛɣzɩ
wɛtʋ nɛ ehiɣ nʋʋ yabʋ, eekpiɖiɣ. Piyele kedeŋa laŋwɛɛkɩyɛ nɔkɔŋnɩ sɩm.

1 Kings 18:37 - God turned heart back to God
2 Kɔrɛntɩ 4:4 Laŋa kpɩzɩŋ tɩnaa mbá kedeŋa wiyaʋ kanadʋ huuzi pa-lɩmaɣza yɔɔ

yɔ,  ḿbá tɩwɛ cɩkpɛndʋʋ. Pɩlabɩ ḿbʋɛ  se pataana ɛzɩma mbʋɛ  Laŋhɛzɩyɛ Tɔm
nalɩmɩyɛ wɩlɩɣ Krɩstʋ koboyaɣ yɔ. Ɛnʋ lɛ Ɛsɔ lɛzʋʋ.

Luqa 8:11-15 Peeɖe Yesu heyi-wɛ se: «Ɩɩnaɣ eduuye ńɖɩ ɛ ɖɩ-tɔbʋʋ: tɔɔnaɣ pee
ana, awɛ ɛzɩ Ɛsɔtɔm yɔ. 12 Ɛyáa nabɛyɛ wɛɛ, panɩɣ Ɛsɔtɔm ńdʋɛ  lɛ, Satanɩ tɩŋ
ɛhɔɔzɩ-tʋ pa-taa se pataakɔɔ petisi nɛ pehiɣ nʋʋ yabʋ. Ḿbá wɛnɩ ɛzɩ nʋmɔʋ
nɔɔ ɖenɖe pee tɔlaa yɔ. 13 Mbá paba wɛ ɛzɩ ɛwaɣ ŋgá kɔ-yɔɔ pee tɔlaa yɔ,
panɩɣ-tʋ lɛ, petisi kpaagbaa nɛ laŋhʋlʋmɩyɛ. Ɛlɛɛ , paayeki se tɩlabɩ-wɛ tʋmɩyɛ
camɩyɛ. Pɛwɛɣnɩ lidaʋ tɩ-yɔɔ alɩwaatʋ pazɩ nɛ pʋkɔɔ pɩtakɩɣ-wɛ lɛ, pɔlɔ-kʋ. 14
Lɛlaa wɛ ɛzɩ kpaŋsɔɔ taa ɖenɖe pee tɔlaa yɔ. Pɛtɛŋ Ɛsɔtɔm nɩʋ lɛ, lɩmaɣza
wena akʋʋ ɛyáa yɔ nɛ nɩm nɛ kedeŋa yɔɔ wondu sɔɔlʋʋ paɖɩɣ-wɛ nʋmɔʋ nɛ
paawɛɣnɩ  kɛzɛɣa.  15 Lɛlaa nɛwɛ  ɛzɩ  tɛtʋ  kɩbandʋ ndʋɛ  tɩ-taa pee tɔlaa yɔ.
Pewelesiɣ  Ɛsɔtɔm nɛ hɔyɛ  kɩbanɖɛ nɛ pamʋ-tʋ nesi  naalɛ  nɛ panaɣ pana
pɔɖɔ tɩ-yɔɔ nɛ tɩwɛɛ-wɛ kɛzɛɣa.»

Tʋma Labʋ 15:11  Đa lɛ, Kɩpaɣlʋ Yesu lootiye yɔɔ pɩtɩŋnaa nɛ ɖɩwɛnɩ lidaʋ nɛ
ɖihiɣ nʋʋ yabʋ ɛzɩ ḿbá yɔ.

Room 8:13 Mbʋɛ  pʋyɔɔ yɔ, yee ɩcaɣ wezuu ɛzɩ pɩkɛdɩnaʋ mɩ-maɣmaɣ yɔ yɔ, ɩsɩkɩ.
Ɛlɛɛ ,  yee  pɩtɩŋnɩ  Fezuu  Kiɖeɖeu  yɔɔ  nɛ  ɩkɔ  mɩ-ɛzaɣɛ tʋ  lakasɩ  nʋʋ  yɔ,  ɩwɛɣ
wezuu.

